
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ՎԵՐԱԲԱՇԽՈՒՄ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ


	1. Հայաստանի Հանրապետության ֆինանսների նախարարություն
	06.03.2023թ.

	
	N 01/9-1/4124-2023

	1. Նախագծի հիմնավորման համաձայն վերը նշված գումարը նախատեսվում է ուղղել Երևան քաղաքի Կոմիտաս N 35/2 հասցեում գտնվող ՀՀ կադաստրի կոմիտեի վարչական շենքի հիմնանորոգման աշխատանքների նախագծանախահաշվային փաստաթղթերի ձեռք բերմանը։ Այս կապակցությամբ հարկ է նշել, որ «31007. ՀՀ կադաստրի կոմիտեի Երևան քաղաքի, Կոմիտաս 35/2 հասցեում գտնվող շենքի սանհանգույցների և մասնակի սենյակների վերանորոգման աշխատանքներ» միջոցառման իրականացման համար ՀՀ 2022թ. պետական բյուջեով փաստացի հատկացվել է 121,767.7 հազար դրամ, ուստի անհրաժեշտ է պարզաբանել, թե ինչ բնույթի հիմնանորոգման աշխատանքների նախագծանախահաշվային փաստաթղթերի ձեռք բերմանն է վերաբերվում Նախագծով ներկայացված առաջարկությունը։


	Ընդունված չէ: ՀՀ 2022թ. պետական բյուջեով փաստացի հատկացված 121,767.7 հազար դրամը ուղղվել է շուրջ 47 սանհանգույցների, մի քանի աշխատասենյակների և տանիքի մասնակի վերանորոգմանը:
Այս միջոցառման շրջանակներում անհրաժեշտ է իրականացնել շենքի վերանորոգման աշխատանքներ (հիմնանորոգման)՝ ներառյալ ինժեներական ենթակառուցվածքները, որոնք գտնվում են ոչ բարվոք վիճակում, ինչպես նաև սեյսմիկ ուժեղացման աշխատանքներ, քանի որ 1970-ական թվականներին կառուցված շենքը ներկայումս չի համապատասխանում ՀՀ-ում գործող շինարարական նորմերի պահանջներին՝ ինչը փաստում է նաև «Սեյսմանախագիծ» ՍՊԸ կողմից 2018 թվականի դեկտեմբերի 18-ին տրված «Երևան քաղաքի Կոմիտաս N 35/2 հասցեում գտնվող շենքի տեխնիկական վիճակի և սեյսմիկ խոցելության աստիճանի գնահատման վերաբերյալ» հաշվետվությունը: Վերջինիս համաձայն՝ շենքի կոնստրուկտիվ լուծումը սեյսմիկ խոցելի է, հնարավոր երկրաշարժի ժամանակ շենքի կոնստրուկտիվ տարրերում կարող են առաջանալ զգալի վնասվածքներ, ուստի անհրաժեշտություն կա մեծացնելու շենքի կոշտությունը, կատարել շենքի կապիտալ նորոգում և սեյսմազինվածության բարձրացում: 
Նշենք նաև, որ վերոնշյալ աշխատանքների իրակացումից հետո նախատեսվում է Կադաստրի կոմիտեին ամրակցված ք. Երևան Արշակունյանց 7 հասցեում գտնվող անշարժ գույքը ազատել՝ տեղափոխելով ք. Երևան Կոմիտաս 35/2 հասցե, և հանձնել Պետական գույքի կառավարման կոմիտեին: 

	2. Ընդ որում Նախագծին կից ներկայացված չեն նախագծանախահաշվային փաստաթղթերի ձեռք բերման համար անհրաժեշտ գումարի համապատասխան հաշվարկ-հիմնավորումները։
	Ընդունված չէ: Հայատարարվել է մրցույթ Գնումների մասին ՀՀ օրենքի 15-րդ հոդվածի 6-րդ կետի համաձայն՝ ֆինանսական միջոցներ նախատեսելու նպատակով:

	3. Պարզաբանման կարիք ունի, թե ինչու է ՀՀ կադաստրի կոմիտեն 2023թ. բյուջետային գործընթացի շրջանակներում ՀՀ տարածքի երկրատեղեկատվական համակարգերի բազային շերտերի թարմացման աշխատանքների գծով ավել գումարի հայտ ներկայացրել, եթե այդ աշխատանքներն իրականացվելու էին ՀՀ կադաստրի կոմիտեի գեոմատիկայի կենտրոնի աշխատակիցների կողմից։ Կարծում ենք, որ այս պարագայում 35.0 մլն դրամը պետք է դիտարկվի ոչ թե որպես տնտեսում, այլ ավել պլանավորված գումար։
	[bookmark: _GoBack]Հայտնում ենք, որ 2023 թվականի բյուջետային հայտը կազմելիս հիմնավորված չի եղել ՀՀ կադաստրի կոմիտեի գեոմատիկայի կենտրոնի աշխատակիցների կողմից նշյալ աշխատանքները իրականացնելու հնարավորությունը: Կադրերի համալրմամբ հնարավորություն է ընձեռնվել իրականացնել սեփական ռեսուրսների հաշվին: 

	4 . Առաջարկվում է Նախագծի N 1 և N 3 հավելվածներում ներկայացնել օբյեկտի անվանումը,
	Ընդունված է: Հավելվածներում իրականացվել են համապատասխան ճշտումներ:

	Առաջարկվում է Նախագծից  հանել «Հայաստանի Հանրապետության 2023 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացումներ կատարելու վերաբերյալ» N 7 հավելվածը, նկատի ունենալով, որ դրա ներկայացման անհրաժեշտությունը բացակայում է։ 
	Ընդունված է: 



